
UMWANDIKO: Bakundana urumamo.   
  
Uyu mugani bawuca iyo batahuye abuzura badatsiritana imibiri; bakabigira nka rwihishwa; ni ho bagira ngo: «Bakundana urumamo».   
  
Wakomotse ku nshuti ebyiri zuzuraga rwihishwa: 
Ruhamanya na Ntampuhwe  
  
Ngo abo bahungu bombi babanye bakiri bato baruzura cyane; bamaze guca akenge baranywana. Muri iryo nywana ryabo, basezerana ko hatazagira umenya ko banywanye, bongera no gusezerana ko nibazajya bacyura inyana, umwe azajya ajya iwabo w'undi, yasanga bamurakariye akajya ahitegeye akamama mugenzi we.   
  
Ngo babigira batyo igihe kinini, umugambi urahama; bageza ubwo barongora. Bamaze kurongora bigira inama yo kujya gukeza umwami; bati « Tuzamuhakweho, none twazahavana inka zo gutunga», ndetse n'iwacu bakadushima kandi na bo bagakiriraho.   
  
Bageze ibwami barakeza babona ubuhake; ngo bari abahanga bo kuganira mu bandi bishimishije, amagambo baganira agahimbaza umwami, bituma abatonesha cyane. Nuko babonye ko umwami abakunze, bongera kwigira inama, bati: «Ubwo umwami adutonesheje, bagenzi bacu benshi bazatugirira ishyari: none ntitugashengerere rimwe hage habanza umwe ashengere yitaruye undi kugira ngo yumve ayo batuvuga».   
  
Bukeye bagiye gushengera habanza Ruhamanya; ageze ibwami asanga bagenzi babo babavuga nabi. Abavamo, ajya ahirengeye kugira ngo aze kubona Ntampuhwe amumame.   
  
Amubonye aramumama, undi aricara. Ruhamanya agenda yigenzagenza amugezeho amubwira ibyo yumvise babavuga. Basubira mu nama y'uko bazajya babigenza; bati: « Duteranuke ku kiraro, twoye kujya tuganirira aho batureba, kandi ntitukicare hamwe; tuge twitarurana tunavugishe amarenga yo kumamana.  
  
Imigambi bamaze kuyuzuza barashengera, ariko umwe ukwe, undi ukwe Bagenzi babo bagumya kubagirira ishyari. Noneho barongera, bati: «Ubwo twateranutse, tuge tuvumba urwango. Habanza Ntampuhwe ajya mu gitaramo, abatekerereza uko yatandukanye na Ruhamanya batagiterana. Bagenzi be ntibabyitaho barabimusuzugurana. Ubwo aragaruka ajya kubwira Ruhamanya uko yabigenjeje. Ruhamanya ati «Ejo ni nge uzajyayo».   
  
Bukeye aragenda, ajyanywe no kuvumba urwango mu biraro bya bagenzi babo. Bahageze nawe ababwira ko yatandukanye na Ntampuhwe batagiterana. Noneho bagenzi be babyumvise barishima., bati: «Ubwo Ruhamanya na Ntampuhwe batandukanye noneho tugiye kubona ikicaro n'ubwotero ibwami; kuko iyo bajyaga mu gitaramo ari bo umwami yitagaho kubera amagambo yabo meza baturusha.  
  
Kuva ubwo bagenzi ba Ruhamanya baramwiyegereza cyane; ariko bakabigirira kumushuka ngo bazabone uko bamunyagisha na mugenzi we ndetse nibirimba babicishe; nyamara ntibamenye ko babatanze kubashuka.  
  
Bigeze aho barerura babwira umwami uko bagenzi babo babamereye. Umwami arababwira ati: «Nirnuhumure nta cyo bazabatwara !» Nuko bagenzi babo bakomeza gushuka Ruhamanya ko ari we bakunda. Nawe yajya kubajyamo akigira hirya akamama Ntampuhwe, undi akamenya icyo amubwiye. Ubwo rero ntibaherukanaga, kuko bari barateranutse, bagasigara bakundana urumamo.   
  
Haciyeho iminsi, bagenzi babo barabarembya mu birego, umwami na we arabyemera. Amaze kubyemera Ruhamanya na Ntampuhwe barabimenya, kuko Ruhamanya yikotama kuri bagenzi be asebya Ntampuhwe, nawe Ntampuhwe akitahira ibwami ahatswe kandi yumva n' amagambo avugwa kuri Ruhamanya.   
Bigeze aho bagenzi babo barega Ruhamanya ko ari umunyamazimwe Ntampuhwe ahari, na we Ruhamanya yagiye kuvumba urwango mu biraro. Umwami arabyemera. Batangira kubategurira ibihano.  
  
Ruhamanya avuye kuvumba urwango, ahagarara ku karubanda, Ntampuhwe amubona ari mu rugo ibwami aramumama. Ruhamanya abibonye ahera ko ajya ku kiraro cya Ntampuhwe aricara: dore ko bari baratandukanijwe n'urukundo rw'urumamo gusa. Ntampuhwe araza arahamusanga; amutekerereza uko bageze mu mazi abira; bamena ijoro ryose basubira iwabo.   
  
Bahageze bakoranya bene wabo n'abagore n'abana, barahaguruka baracika; bigira ahandi baratunga baratunganirwa; bakijijwe no gukundana urumamo. 
  " Gukundana urumamo = kubana akaramata ariko rwihishwa nk' ibya nyirarureshwa. " 
 Ariko ubu urukundo rw'urumamo rubanda baruhinduye urudashyitse; uburiganya.  

IGICE CYA MBERE: KUMVA NO GUSESENGURA UMWANDIKO ( Amanota 18 )

1. Hitamo igisu bizo kiri cyo:( Amanota 3 )

i. Uyu mwandiko ni bwoko ki?
a. Igitekerezo cyo muri rubanda
b. Umuvugo
c. Umugani muremure
d. Insigamugani
ii. Urumamo rwakundanwaga na:
a. Ruhamanya na Nyampuhwe
b. Ntampuhwe na Rumamanya
c. Ruhamanya na Ntamouhwe
d. Ntampuhwe na Ruhamanya
iii. Icyatumye aba bagabo babona ubuhake ni uko:
a. Bari bazi guhakwa neza
b. Bari bazi gufata neza umwami
c. Bari bazi kuganira mu bandi bishimishije
d. Bari bazi kuganira hagati ybo bishimishije
2. Subiza ukoresheje yego cyangwa oya ( Amanota 5 )
i. Aba bagabo bakigera ibwami umwami yabakiriye neza
ii. Abo basanze ibwami ( bagenzi babo ) barabashimye
iii. Bagenzi ba Ntampuhwe baramwiyegereje cyane
iv. Ab’ibwami bavugiye Ntampuhwe na Ruhamanya
v. Ruhamanya na Ntampuhwe bakundanaga urumamo

I. INYUNGURAMAGAMBO

3. Huza amagambo yo mu ruhushya A n’ubusobanuro bwayo mu ruhushya B(Amanota 5 )

	                           A
	                            B  

	1. Umunyamazimwe
	a. Gutandukana

	2. Barabakoranya
	b. Kuramya

	3. Guteranuka
	c. Umuntu ugira amagambo

	4. Gushengera
	d. Barabahuza

	5. Amarenga
	e. Ibimenyetso



1→                                                 3→                                                 5→
2→                                                 4→

4. Tanga imbusane z’amagambo aciyeho akarongo( Amanota 5 )
i. Bahageze bakoranya bene wabo n'abagore n'abana, barahaguruka ≠………………..
ii. Bagenzi be ntibabyitaho barabimusuzugurana ≠…………………………………..
iii. Ruhamanya yagiye kuvumba urwango mu biraro…………………………………
iv. Duteranuke ku kiraro, twoye kujya tuganirira aho batureba…………………………
v. Bigeze aho bagenzi babo barega Ruhamanya ko ari umunyamazimwe……………..




IGICE CYA KABIRI: IKIBONEZAMVUGO ( Amanota 31)

5. Subiza ukoresheje ni byo cyangwa si byo ugendeye ku bwoko bw’amagambo aciyeho akarongo ( Amanota 10 )
Mu buzima bwa muntu, haba mo ibyiza byinshi n’ingorane zitandukanye kuko burya ngo:
 “ nta we ugenda ahatambika gusa kuko n’ahamanuka ndetse n’ahatambika haratureba.” Ayo magambo nayabwiwe na Sogokuru ubyara Data.
a. Mu ni ingirwanshinga…………………………………………………………
b. Ibyiza ni izina ntera……………………………………………………………
c. Byinshi ni izina rusange……………………………………………………….
d. Zitandukanye ni inshinga isanzwe itondaguye……………………………….
e. Nta ni impakanyi……………………………………………………………
f. Ahamanuka ni indangahantu………………………………………………….
g. Ayo ni ikinyazina mbanziriza………………………………………………….
h. Na ni icyungo………………………………………………………………….
i. Sogokuru ni izina bwite……………………………………………………….
j. Data ni izina rusange………………………………………………………….

6. Andika inteko cyangwa ngenga by’amagambo aciyeho akarongo. ( Amanota 5 )
i. Aya mateke mwatetse nk’asigaye.
Aya:…………………………………………, Mwatetse:……………………………………
ii. Intara za Nyirabangana zisa zose
Intara:………………………
Nyirabangana:……………….
iii. Isi n’ijuru birateganye.        Isi:…………………..

7. Zengurutsa akaziga ku gisubizo cy’ukuri ukurikije intêgo z’amagambo akurikira: (amanota 6)

A. Iyi mvugo abasheshe akanguhe bose bayibwiriramo abato ngo birinde isindwe
i) Imvugo
a) i-Φ-vugo				
b) i-n-mvugo			
c) i-n-vug-o

ii) Bose
a) bo-se				
b) ba-o(se)				
c) bi-o-se

iii) Isindwe
a) i-Φ-sind-w-e			
b)  i-si-ndwe				
c)  i-n-sindwe	

B. Bahageze bakoranya bene wabo n'abagore n'abana, barahaguruka baracika; bigira ahandi baratunga baratunganirwa; bakijijwe no gukundana urumamo. 
iv. Bigira
a) [bookmark: _Hlk223518123]bi- Φ-gir-a
b) ba-ii-gi-ir-a
c) ba-ig-ir-a
v. baratunganirwa
a) ba-tungan-ir-w-a
b) ba-ra-tung-an-ir-w-a
c) ba-ra-tunga-an-ir-wa
vi. urumamo
a) u-ru-mamo
b) u-ru-mam-o
c) u- Φ-ru-mam-o

8. Hitamo igisubizo kiri cyo ugendeye ku bicumbi by’amagambo Aciyeho akarongo: ( Amanota 3 )

a. Nkunda kuryana ibijumba ibishishwa. 
                       Kuryana:
i. -ry-
ii. -rya-
iii. -ri-
iv. -ryan-
b. Muzagendeshe uwo mwana gahoro.
Muzagendeshe:
i. -gi-
ii. -gendesh-
iii. -gend-
iv. -gendeshe
c. Ruhamanya na Ntampuhwe bajyanye ibwami guhakwa.
Bajyanye:
i. -jya-
ii. Jyan-
iii. -gi-
iv. -jyanye
9. Ca akaziga ku nyuguti ijyanye n’igisubizo nyacyo ushingiye ku misozo y’amagambo aciyeho akarongo. ( Amanota 2 )

a) Ubwo mugiye gukora ibizamini bya Leta nizeye ko mwabyize neza kandi mwese, na nge ndabyishimiye
  
                      Mwabyize:   i. -ze               ii.  -ye                                    iii. -ize
                      Nge:             i. -ge               ii. -e                                       iii. -ф 
      

10. Subiza ukoresheje yego cyangwa oya ( Amanota 5 )

i) Ikinyazina nyereka kerekana umumaro w’ijambo ( izina )gihagarariye………..
ii) Ibinyazina bifata inteko z’amazina bigaragiye………………………
iii) Inshinga itari mu mbundo ihora mu nteko ya 15…………………
iv) Hari amagambo ahisha indanganteko mu gukora intêgo zayo…….
v) Habaho ubwoko bubiri bw’insigamigani………..

 IGICE CYA GATATU: UBUMENYI RUSANGE BW’URURIMI Amanota 26          

11.  Uzurisha ijambo rikwiriye ukurikije ubumenyi ufite kuri izi nyunguramagambo(imbusane,impuzashusho, ingwizanyito,impuzanyito): 
(amanota 4)
a. Umuhanzi, umuhimbyi ni ……………………………………..
b. Gutinda, kubanguka ni ………………………………………..
c. Gutera(ipasi),gutera(ibishyimbo), gutera(inogo), gutera (urwenya)
ni  ………………………….
d. Gukata (ikoni), gukata(icyondo) ni …………………………………….


12. Uzurisha amagambo yabugenewe  interuro zikurikira 	(amanota 4)
a. Ntibavuga ikirundo cy’amavuta y’inka bavuga …………………..
b. Bavuga …………………………….    ntibavuga ibuye baseraho.
c. Bavuga ……………… …………..        ntibavuga kugura urusyo.
d. Ingoma ntibazwa, ingoma ……………………
13. Kuki habaho ibiganiro nyunguranabitekerezo?  ( Amanota 2 )
 
    ………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………

14. Wifashishije ingero ebyiri kuri buri kiciro, garagaza: ( Amanota 6 )
a. Igihekane kidakurikirwa na “i” cyangwa “e”
Igihekane:……………………..
Ingero:………………………………,      ………………………………..
b. Igihekane kidakurikirwa na “u” cyangwa “o”.
Igihekane:…………………………..
Ingero:………………………………..,     …………………………………
15. Huza amagambo akurikira ugendeye ku miterere y’ubutinde n’amasaku byo ku migemo igize amagambo nakurikira. ( Amanota 5 )

	                                      A
	                         B

	1. agasozi
	a. amahame

	2. ibihuru
	b. ikiyongoyongo

	3. Amahane
	c. Imisego

	4. Ububiko
	d. Urwenya

	5. Ubuvuzi
	e. Amagambo



1=……………                                                   4=…………………………
2=……………                                                    5=………………………
3=……………

16. Huza interuro zikurikira n’imigani y’imigenurano bijyana : amanota 5

	Interuro
	Umugani w’umugenurano

	a. Umuntu umenya ibibazo n’uburemere bwabyo ni uwo biriho(nyirabyo)
	i. Ntawuvuma iritararenga

	b. Si ngombwa ko buri gihe umuntu agaragaza ibibazo bye ngo ahore yitotomba agomba no kumenya kwiyumanganya.
	ii. Umwanzi agucira akobo Imana igucira akanzu

	c. Ingorane  utarimo uba wumva zoroshye ariko burya ziba zikomereye uzirimo.
	iii. Agahinda si uguhora urira

	d. Imana ni umutabazi n’igihe umwanzi yaba yashegeye kukugirira nabi.
	iv. Agahinda k’inkoko kamenywa n’inkike yatoyemo

	e. Ntawukwiye kwiheba burundu kubera ibibazo ahuye na byo kuko bishobo guhinduka mu kanya gato agahembuka.
	v. Agahwa kari ku wundi karahandurika.



a. →                   b.→                 c. →                d. →               e. →
IGICE CYA KANE: IHINAMWANDIKO N’IHANGAMWANDIKO ( Amanota 25 )

17. Soma uyu mwandiko witonze n’urangiza ugaragaze muri make icyo uvuga mu mirongo itarenze icumi ( 10 ) ( Amanota 10 )

Murorunkwere ni umwana w’umukobwa uvuka mu muryango udakize cyane ariko wifashije. Yaravutse, arakura arerwa na se na nyina. Uko yigiraga ejuru yagendaga yitegereza akanigana imyitwarire n’imikorere y’ababyeyi be dore ko bari intangarugero mu gace bari batuyemo. Yize gukora imirimo itandukanye yo mu rugo. Igihe cyo gutangira ishuri cyarageze baramutangiza. Yiga ku ishuri riri ku ntera ntoya uvuye mu rugo rw’iwabo.
Iteka uko yavaga ku ishuri yashishikazwaga no kwereka ababyeyi be ibyo yigishijwe n’abarezi ku ishuri, akanaboneraho no kubereka ibyamugoye. Ababyeyi be bakamufasha uko bashoboye. Inshuro nyinshi ababyeyi be banajyaga ibihe byo kumwitaho muri ubwo buzima bujyanye n’ishuri. Bakamutoza  n’indi mirimo yo mu rugo igihe aruhutse ibijyanye n’ishuri. 
Byageraga mu mpera y’icyumweru bakamuha uruhushya rwo kujya gusuhuza ba sekuru, abo mu miryango ya hafi ndetse n’inshuti n’abaturanyi. Ibyo byiciro byose by’umuryango byagendaga bigira uruhare mu kumutoza umuco n’uburere bubereye umwana uzavamo umwari w’u Rwanda. Yakuze akuza ubwenge. Aho yageraga hose bamushimiraga ikinyabupfura agira n’umwete akorana imirimo. N’aho yigaga ku ishuri, byari byaramenyekanye ko uburyo yitwara abukomora ku muco n’ingeso nziza yatojwe n’ababyeyi be kuva akimenya kuvuga. Uko bazaga kumusura, ababyeyi be babazaga abashinzwe imyitwarire uko umukobwa wabo yitwaye, ngo bumve niba hari icyo yaba yarahinduweho na bagenzi be baba badafite imico myiza.
Aho arangirije amashuri abanza yakomeje no mu yisumbuye aho yabonye ibaruwa imwemerera kwiga ku kigo gicumbikira abanyeshuri. Ababyeyi be ntibahweme kumwungura inama zerekeye uko akwiriye kwitwara mu buzima bwe bwa buri munsi. Nyina ntiyahwemaga kumusura igihe cyose itariki yo gusura abana ku ishuri yageraga. Aho amariye kugera mu bwangavu ibigeragezo n’ibishuko ntibyamutangwagaho. Abasore benshi bamusabaga urukundo, yaba abo bigana ku ishuri cyangwa se n’abandi. Ni mu gihe kandi uretse ubwitonzi yari afite yari n’ihoho ngo ngwino urore!
Ngo: “Inyana ni iya mweru” kandi ngo: “Ntayima nyina akabara.” Kurya nyina yari intangarugero, umuco mwiza yamutoje na we yari yarawugize intego. Birakwiye kuko ngo :“Izina ni ryo muntu”. Murorunkwere yari murore unkwere koko. Yakomeje kuba umwari w’umutima nk’uko yari yarabitojwe kuva mu bwana. N’abagerageje kumushukisha impano z’urudaca, akabashwishuriza ababwira ko umwari w’u Rwanda adakwiye kugurwa nk’itungo kandi ko “Amagara ataguranwa amagana”. Yabahakaniraga avuga ko igihe gikwiriye nikigera azakoshwa nk’uko izina rye ribivuga.
Ntibyatinze aba arangije kaminuza. Murorunkwere ntiyiyandaritse. Ahubwo yahoraga yibaza icyo azakora ngo yiture umuryango we wamuhaye uburere n’umurongo agenderaho,  n’inama nziza akabasha gutsinda irari n’ibishuko by’isi. Yasanze rero ik’ingenzi ari ugukomeza kubumvira no kubagisha inama mu gihe ategereje kubona akazi kazatuma abona amafaranga ngo abone uburyo yabakorera igikorwa kigaragarira buri wese. Igihe cyarageze abona akazi keza k’ubujyanama mu by’ubuhinzi dore ko yari yarize mu Ishami ry’Ubuhinzi muri kaminuza. Akomeza kwitwara neza mu mibereho ye no guhesha agaciro umuryango wamwibarutse ukanamurera. Yubakira iwabo inzu y’akataraboneka ijyanye n’igihe.
Mu gihe kitarambiranye yaje gushimwa n’umusore w’umuganga ku bitaro bikuru. Uyu musore yari akubutse mu mahanga kuyaminuza - ndavuga amashuri si amahanga - akaba na we yarakuze ari nyiri ubupfura mu muryango yarerewemo. Barakundana bemeranya kubana; ndetse bararushinga. Bereka Imana, ubuyobozi n’ababyeyi ibirori byiza. Muri ibyo birori hari hateguwe amafunguro meza, ateguranye isuku kandi yagenzuwe neza ko yujuje ubuziranenge. Abanyamakuru na bo bari bashitse, bifatira amajwi n’amashusho yo gutangaza mu nyandiko z’ibinyamakuru byabo. Hari n’abivugiye ko ubwo bukwe bagiye kububyazamo inkuru zishushanyije zo kwigisha abakiri bato kwitoza uburere bwiza. Murorunkwere n’umugabo we baratunga baratunganirwa babikesha uburere bwiza bakesha umuryango.

18. Urangije umwaka wa Gatatu w’amashuri yisumbuye, baguhaye kujya kwiga mu ishuri ryisumbuye rya Gihara mu mwaka wa kane, kandi ni kure cyane y’aho utaha, andikira umuyobozi w’akarere ka Kamonyi umusaba ko yaguhindurira ishuri ukajya ku ishuri ryegereye i Nyamiyaga kuko ariho utuye. Wandike mu izina rya NKUNDURWANDA YOHANI MARIYA VIYANI wo mu karere ka Kamonyi, umurenge wa Nyamiyaga. / Amanota 15 

